Sgyrsiau Byrion

Ffydd yw... 
Dwedodd Duw wrth yr Iddewon yn yr Hen Destament am blannu cnydau am chwe blynedd, ac i beidio â phlannu dim y flwyddyn olynol. 

Beth fydden nhw’n bwyta y flwyddyn honno felly, a’r flwyddyn wedyn? 

Addawodd Duw y byddai’r cnydau mor doreithiog yn y chweched blwyddyn fel y byddai digonedd o fwyd ar gyfer y ddwy flynedd nesa.  Roedd hyn yn gofyn am ffydd fawr ar ran yr Iddewon gan mai ffermwyr oedden nhw, ac roedden nhw’n ddibynnol ar eu cnydau. 

Roedden nhw’n gwybod bod eu Duw nhw’n Dduw mawr fodd bynnag ac y byddai’n cadw at ei air, a buon nhw’n ufudd.


Roedden nhw’n iawn!  Yn y chweched  blwyddyn cawson nhw dair gwaith y cnwd roedden nhw’n arfer ei gael, ac felly roedd hen ddigon o fwyd ar gyfer y ddwy flynedd nesa.

Beth am eich Duw chi? Ydy e’n ddigon mawr i chi allu ymddiried eich bywyd iddo fel y gwnaeth y bobl yma? Os nad yw e, pam ddim troi at y Duw yma, Duw’r Beibl.
Mae’r deis yn cael ei daflu;

ond mae’r canlyniad yn llaw’r Arglwydd.

